
АҚШ ВИЗАСЫНА ТӨЛЕМ ҚЫМБАТТАДЫ 

2010 жылғы маусымның 4-інен бастап иммиграциялық емес визаның барлық түрлеріне төлемдер 

қымбаттайды. Көптеген себептерге байланысты, соның ішінде қауіпсіздік шараларының ұлғаюы 

себепті 2008 жылдың 1 қаңтарында бекітілген 131 долларлық төлем иммиграциялық емес визаны 

әзірлеуге қажетті ағымдағы нақты шығындардың орнын жаба алмайды. Сондықтан Мемлекеттік 

департамент иммиграциялық емес визалардың кейбір түрлерін әзірлеуге кететін үлкен 

шығындардың орнын жабу үшін көпсатылы төлем жүйесін қабылдады.   

  

Төлемдердің жаңа жүйесі бойынша өз аттарына виза ашуға өтініш берушілер, соның ішінде 

туристік және бизнестік мақсаттағы B1/B2 визаларына, сондай-ақ білім алу және алмасу 

бағытындағы F, M және J категориялы визаларға өтініш тапсырушылар 140 доллар көлемінде 

төлем төлейді.  

 

Петиция алуды талап ететін визаға өтініш берушілер 150 доллар көлемінде төлем төлейді. Бұл 

категорияға:    

· уақытша негізде жұмыс істейтін немесе тәжірибеден өтетіндерге арналған H визасы  

· компания ішіндегі ауыс-түйістерге байланысты L визасы  

· ерекше қабілеті бар адамдарға арналған O визасы  

· спортшылар, әртістер және өнер адамдарына арналған P визасы  

· халықаралық мәдени алмасу бағдарламалары аясында сапарлаушыларға арналған Q визасы  

· діни қызметкерлерге арналған R визасы  

 

К визасына өтініш берген АҚШ азаматтарының күйеужігіттері 350 доллар төлейді. Келісім-шарт 

негізінде сауда жасауға не инвесторлық мақсатта сапарлаушы Е визасына тапсырыс беру құны 390 

доллар болмақ.  

 

Виза төлемдерінің қымбаттауымен қоса визаның түріне қарай виза төлемдерін жүзеге асырудың 

әдістері де өзгермек.  

 

Иммиграциялық емес визаның барлық түрлеріне (К визасынан басқалары) өтініш берген азаматтар 

140 доллар көлеміндегі төлемді «АТФ банкке» төлейді. Төлемнің қалған сомасы (Е визасы үшін 

250 доллар, H, L, O, P, Q және R визалары үшін 10 доллар) Консулдық бөлімде төлеенетін болады. 

Кейбір виза түрлеріне екіжақты төлем әдісі талап етілуі  мүмкін.  

 

К визасына өтініш берген азаматтар 350 доллар көлеміндегі төлемді интервью өтетін күні 

Консулдық бөлімге төлеуі қажет.  

 

2010 жылғы маусымның 4-інде немесе одан кейінгі күндерде интервьюден өтетін азаматтардың 

барлығы виза төлемдерінің жаңа ережесіне сәйкес ақы төлейді. Егер сіз интервьюді маусымның 4-

іне немесе одан кейінгі күндерге белгілген болсаңыз және виза төлемін төлеп қойған болсаңыз, 

онда айырма ақшаны АҚШ Елшілігінің Консулдық бөлімінде АҚШ долларымен төлеуге міндетті 

боласыз.  



 

 

Бұл жалпы сома – АҚШ визасын алуға өтініш берген әрбір азаматтың төлеуі міндеттелген қаржы, 

АҚШ елшілігіне келер алдында өтініш беруші осыны ескергені жөн. Кейбір ұйымдардың виза 

алуға көмектесу мақсатында көрсетілген сомадан біраз жоғары сомада ақша алғаны туралы 

мәліметтер АҚШ Елшілігінің назарына шалынып қалып жатады. Өтініш берушілер АҚШ визасын 

алуға ешқандай ұйым жоғарыда көрсетілген сомадан көп ақша талап ете алмайтынын ескергені өте 

маңызды. Виза алудың мүмкіндігін арттырамыз деген желеумен көбірек ақша алатын делдал 

адамдар мен компаниялардан абай болыңыздар. Бұл – жалған ақпарат және мұндай ақпаратты 

таратып жүргендер туралы мәліметтерді АҚШ Елшілігіне хабарлаған дұрыс.   

 

Виза алу процесі жөнінде көбірек мағлұмат алғыңыз келсе, біздің интернеттегі парақшамызға 

назар салыңыз. Мекен-жайымыз: http://kazakhstan.usembassy.gov/  

